
Кыргыз адабияты боюнча класстан тышкаркы иштер 

бул предмет боюнча тереңдетилген билим берүү формасы. Ал 

билим берүүнүн негизги формасы болгон кадимки, салттуу са-

бактардан айырмаланып турат. Ал негизинен адабиятка кы-

зыккан окуучулардын суроо-талаптарынын аткарылышына 

канааттандырат, ага катышкан окуучулар аркылуу бардык 

окуучуларды адабиятты окуп үйрөнүүгө, кызыгууга тартууга 

багытталган. Класстан тышкаркы иштер тарбиялык иштин 

башаты катары сөзсүз түрдө өтүлүүсү зарыл. Азыркы 

учурда баланы тарбиялоо орчундуу көйгөйгө айланууда. 

Окуучулар жадыбал боюнча сабак окушуп, мамлекеттик 

стандарттагы билимдердин комплексине ээ болушат. Бирок, 

ошол билим класстан жана мектептен тышкаркы иштерсиз 

мамлекеттик стандарттагы билимге ээ кыла албай 

тургандыгын түшүнүшүбүз керек. Класстан тышкаркы 

иштерди уюштуруунун зарылдыгы, мааниси каралды, анын 

педагогикалык негиздери аныкталды. Ошондой эле класстан 

тышкаркы иштерди уюштурууда адабияттын да ролу бар 

экендиги белгиленди. Ошондой эле билим берүү тармагында 

айрыкча окуучуларды класстан тышкаркы иштерге 

тарбиялоо маселесине көңүл буруу зарылдыгы тууралуу 

маселе кѳтѳрүлгѳн. Ошентсе да, өткөн кылымдын 

патриоттук идеяларына суугарылган педагогика илиминин 

акыркы күчү менен мектептеги тарбия иши жолго коюлуп 

келе жатат деп мектеп педагогдорунун салымы айтылды. 

Ошондой эле класстан тышкаркы иштерди уюштуруунун 

методдору каралды. 

Негизги сөздөр: класс, форма, максат, милдет, билим, 

илим, стандарт, материал, тематика, конференция. 

Дополнительные занятия по кыргызской литературе яв-

ляются формой повышения квалификации по этому пред-

мету. Он отличается от традиционных, традиционных форм 

обучения. Он в основном удовлетворяет потребности студе-

нтов, интересующихся литературой, и направлен на привле-

чение всех студентов к учебе и интереса к литературе через 

участвующих в нем студентов. Внеклассные занятия должны 

проводиться как источник воспитательной работы. В наши 

дни воспитание ребенка - серьезная проблема. Студенты бу-

дут обучены работе с электронными таблицами и получат 

набор государственных стандартных знаний. Однако нужно 

понимать, что эти знания невозможно получить по гос-

стандарту без внеклассных и внеклассных занятий. Рас-

смотрена необходимость и важность организации внекласс-

ной деятельности, выявлена ее педагогическая основа. Также 

было отмечено, что литература также играет роль в 

организации внеклассных занятий. 

Ключевые слова: класс, форма, цель, задача, образова-

ние, наука, стандарт, материал, тема, конференция. 

Additional classes in Kyrgyz literature are a form of 

advanced training in this subject. It differs from traditional, 

traditional forms of education. It mainly caters to the needs of 

students with an interest in literature and aims to engage all 

students in learning and interest in literature through the 

participating students. Extracurricular activities should be 

conducted as a source of educational work. Raising a child is a 

serious problem these days. Students will be trained to work with 

spreadsheets and will receive a set of state standard knowledge. 

However, you need to understand that this knowledge cannot be 

obtained according to the state standard without extracurricular 

and extracurricular activities. Considered the need and 

importance of the organization of extracurricular activities, 

identified its pedagogical basis. It was also noted that literature 

also plays a role in the organization of extracurricular activities. 

Key words: class, form, purpose, task, education, science, 

standard, material, theme, conference. 

Класстан тышкаркы иштерди жүргүзүүнүн мак-

саты жана милдеттери, маңызы методика илиминде 

эки багытка бөлүп жүрүшөт. Биринчи багыттагы иш-

тер кыргыз тили жана адабияты боюнча темаларга 

байланыштуу жүргүзүлсө, экинчи багыттагы жумуш-

тар предметтин программалык метариалдары менен 

түздөн-түз байланышпастан жалпы эле кыргыз тили 

жана адабиятынын негизги куралы катары окутууга 

багытталган. Кыргыз адабияты сабагы боюнча ѳтү-

лүүчү класстан сырткаркы иштер бул предмет 

боюнча тереңдетилген билим берүү формасы. Ал 

билим бе-рүүнүн негизги формасы болгон кадимки, 

салттуу сабактардан айырмаланып турат. Ал 

негизинен адабиятка кызыккан окуучулардын суроо-

талаптарынын аткарылышына канааттандырат, ага 

катышкан окуучулар аркылуу бардык окуучуларды 

адабиятты окуп үйрөнүүгө, кызыгууга тартууга 

багытталган. Адабият сабагы боюнча класстан 

сырткаркы иштерге тартылган окуучулардын анда 

алган кошумча маалымат, билимдери башка 

окуучуларга кызыгуусун жаратып, акырындык менен 

жалпы класстын билим деңгээлинин жогорулашына 

жагымдуу жагдай түзөт.  

 К.К. Сартбаев, К. Иманалиев, Б.Алымов, С.К. 

Рысбаевдердин эмгектерин карап көрүп кошсок да 

болот, булардын ичинен мисалга алсак, профеесор 

К.К. Сартбаевдин «Кыргыз тилин окутуунун мето-

дикасы» эмгегинде класстан тышкаркы иштерди эки 

түргө: убактылуу аткарылуучу иштерди эки түргө: 

убактылуу аткарылуучу иштер жана дайыма атка-

рылуучу иштер деп бөлүп, убактылуу иштерге тема-

тикалык көргөзмөлөрдү, окуучулардын конферен-

циялары, жолугушууларды кошот. Ал эми дайыма 

аткарылуучу ишетерге: кыргыз адабияты ийримин, 

дубал гезетаны, кол жазма журналды киргизет. 

Мына ушундай изилдөөлөр эске алынып, учурда 

изилдөөлөр жүргүзүлүп, колдоого алынууда. 

Ошентсе да буга чейин Кыргыз Республикасы 

эгемендүүлүккѳ ээ болгондон бери мамлекеттин алга 

жылуу, түздѳнѳр программасын түзүлбѳй келет. 

Улуттук алга жылуу программасынан жоктугу бала 

тарбиялоо багытын-дагы иштерге ѳзүнүн терс 

таасирин тийгизбей койбойт. Мектеп турмушундагы 

класстан тышкаркы иштерде тарбиялоо ишине кѳңүл 

бурулбай калды. Тарбиялоо ишине кѳңүл 

бурулбагандыктан, бул иш мектепте класс жетекчи-

нин кошумча жумушу катары каралып, эч кандай 

айлык каралган эмес. Ошол эле учурда бул иш класс 

жетекчи, мектеп администрациясынын кошумча иши 

катары каралып келет. Мектептеги балдар жана өс-

пүрүмдөр уюмдары көзөмөлсүз калган. Ошентсе да, 

өткөн кылымдын улуттук кѳз караштарына толгон 

педагогика илиминин акыркы күчүнүн таасири 

алдында арк андай эле билим берүү мекемесиндеги 

тарбия процесси ишке ашып келүүдѳ. 

Мугалимдердин гумандуулугунун аркасы менен биз 

сѳз кылып жаткан маселелер эч кандай маянасы жок 

кошумча милдет, иш ктаары аткарылып келүүдѳ. 

Демек акы төлөнбөйт, бирок класс жетекчилерге 

милдеттендирилген. Дагы ушундай акы төлөнбөгөн 

класстан тышкаркы иштер болуп саналат. Класстан 

тышкаркы иштер тарбиялык иштин башаты катары 

сөзсүз түрдө өтүлүүсү зарыл. Азыркы учурда баланы 

тарбиялоо оорчундуу көйгөйгө айланууда. 

Окуучуларга берилип жаткан билимдин класс-

тан тышкаркы иштерсиз мамлекет түзгѳн стандарт-

тагы билим менен шайкеш келбей тургандыгын 

түшүнүү мезгили келди. Ошондуктан класстан тыш-

каркы иштерди жүргүзүү менен окуучулардын 

кругозорун, дүйнөгө болгон көз карашын, таанып 

билүүсүн, мекенчил болууга спортко, кесип 

тандоого, турмуштук жагдайларда кезиккен 

күнүмдүк керектелүүчү сапаттарга тарбиялайбыз. 

Сабакта алган билимдерин теория менен 

бекемдейбиз. Ар кандай класстан тышкаркы 

иштерди уюштуруу, жетектѳѳ ошол класстагы та-

лантуу, дилгир, ѳнѳрлүү окуучулар менен ишке аша 

тургандыгы белгилүү.  

Класстан тышкаркы иштерди жүргүзүүнүн маа-

ниси өзгөчө зор экендигине карабастан атайын тар-

биялоо программасы иштелип чыга элек. Класстан 

тышкаркы иштерди уюштуруу боюнча мектепте да 

жогорку окуу жайында да бирдиктүү талап, програм-

ма да жок десек жаңылышпайбыз. Жѳн гана советтик 

системадан калган тарбиялоо процессинин, мугалим-

дин гумандуулугунун таасири менен окуу жайда 

болсун, мектепте болсун тарбиялык иштер 

мекенчилдик сезимдин, балдарга болгон сүйүүнүн 

аркасы менен аткарылып келет жана аткарыла берет. 

Ал эми ага айлык акынын каралышы мамлекеттин, 

келечектин иши.  

Совет мезгилиндеги жана азыркы мезгилдеги 

иштеп жаткан мугалимдердин класстан тышкаркы 

окуну орто мектептерде кеңири пайдалануусу алар-

дын ѳз алдынча окуусуна таяныч болуп берет. Ал 

эми балдардын окууга болгон кызыкчылыгын эске 

алуу – адабиятты окутуудагы натыйжалуу иштердин 

бири десек жаңылышпайбыз.  

Ѳткѳн кылымдын башындагы белгилүү орус 

педагогдору балдардын класстан тышкаркы окуу 

процессин кѳзѳмѳлгѳ алуу максатында ар бир окуучу 

үчүн атайын окурмандык күндѳлүк ачууну сунушта-

ган. Мунун максаты – окуучунун адабий ѳнүгүү дең-

гээлин билүү болгон. Тилекке каршы, окуучунун 

жаш курагынын эске алынбагандыгынын натыйжа-

сында бул иш натыйжасын берген эмес.  

Ага карабастан, мектеп окуучуларынын айрым-

дары күндѳлүк жазып жүргѳндүгү белгилүү. Окуучу-

нун мындай аракетин байкаган мугалим күндѳлүк 

толтурууга карата багыт берип, анын окурмандык 

кызыгуусуна дем берип коюусу жетиштүү.  

Орто класстан баштап чоң класстарга чейинки 

окуучулардын күндѳлүктѳрү кѳбүнчѳ окулган чыгар-

малар боюнча тартылган аннотациялар, үзүндүлѳр, 

адабий оюндар, музыкалык кечелер, альбомдор болу-

шу мүмкүн.  

Мугалим жогоруда аталган процесс окуучу та-

рабынан аткарылып жаткандыгын байкоо менен ага 

карата туура баа берип, анын чыгармачыл, адабий 

билимин андан ары ѳнүктүрүүгѳ жол кѳрсѳтүүсү 

керек.  

Класстан тышкаркы иштерди жүргүзүү бул – 

өтө татаал, көп тармактуусистема. Ал күнүмдүк 

(класстан тышкаркы иштерди жетектѳѳ), эпизоддук 

(окулган чыгармалар боюнча конференциялар, 

адабий-музыкалык кечелер, тарыхый, маданий 

жайларга саякаттоо), циклдык (ийримдер, чогулуп, 

окурмандар тобу менен иштѳѳ) иштердер турат. 

Усулдук жактан алып караганда класстан тышкаркы 

иштерди жүргүзүү жекече, топтук болушу мүмкүн. 

Бул процесс мугалимдин окутуу усулуна 

байланышкан иш.  

Класстан тышкаркы иштерди жүргүзүүдө сабак-

ты кандай гана метод менен ѳтсѳк дагы, биринчи 

планга окуучунун китеп окууга болгон кызыгуусун 

ойготуу, шыктандыруу алдыңкы планга чыгуусу 

шарт. Кыргыз адабияты сабагын окутуу 

методикасын күчтѳндүрүү менен гана окуучунун 

китеп, кѳркѳм чыгарма окууга болгон кызыгуусун 

ойготууга боло тургандыгын мектеп турмушу 

далилдеп кѳрсѳтүүдѳ. Класстан тышкаркы сабак 

мектепте ѳтүлгѳн сабак менен логикалык, мазмундук 

темага байланышта. Класстан тышкаркы иштерди 

уюштуруу, ѳткѳрүү класста ѳтүлгѳн сабак менен 

тыгыз байланышта. Окуучулар класста окулган 

чыгарма, мисалдар, далилдерди ѳз алдынча окууга 

пайдаланышат. Бул процесстин ѳзү класстан 

тышкаркы сабакты орто мектептерде. Лицей, 

гимназияларда окутуу керектигин далилдеп турат.  

Класстан тышкаркы иштерди жүргүзүү кадимки 

саабктардан айырмаланып, мугалимден кеңири чы-

гармачыл ой жүгүртүүнү талап кылат. Класстан 

сырткаркы сабактарда мугалим окуучулардын окуп 

жаткан чыгармасына чыгармачылык менен мамиле 

жасап, андагы окуяларга, сюжеттерге талдоо жүргүзѳ 

алуусуна, терең түшүнүүсүнѳ басым жасап, окуучу-

ларды ошого даярдайт.  

Мектепте, сабак процессинде класстан тышкар-

кы иштерди жүргүзүүгѳ болгон мамиле, табигый, 

жандуу болушу керек. Аны менен катар окулуп жат-

кан чыгарманын темасынын актуалдуугуна, класста-

гы окуучулардын окуу кырдаалына кѳз каранды бо-

луп эсептелет. Чыныгы мугалимдер ѳз окуучу-лары-

нын класстан тышкаркы иштерин мыктылап баалап, 

жол кѳрсѳтүп бере алат. Адабият сабагында класстан 

тышкаркы иштерди уюштуруу, ѳз алдынча иштерди 

алып баруу эчак эле кирген. Бүгүнкү күндѳ класстан 

тышкаркы окуулар, иштер кыргыз адабияты сабагы-

нын бир бутагы. Класстан тышкаркы иштердин 

кеңири формаларын пайдалануу, окуй турган 

китепти, кѳркѳм чыгарманы эркин тандоо, адабий 

классикалык чыгармалар менен таанышуу, 

талкуулоо адабият сабагын окутуу анын ичинде 

класстан тышкаркы иштерди жүргүзүүдѳгү негизги 

ѳзгѳчѳлүк болуп саналат.  

Бүгүнкү күндѳ жаш муундарда сѳз баалоо, анын 

баркын түшүнүү, жан дүйнѳ, анын кѳрѳңгѳсүн толту-

руу, руханий азык алуу деген түшүнүк алыстап 

бараткандай. Мына ушул кѳйгѳйдү чечүүчү негизги 

жол – адабият сабагы, андагы кѳркѳм чыгармалар, 

чыгармаларды талдоо, китепкѳй коомду түзүү. 

Адабияттын жаш ѳспүрүмдѳрдүн жеке личност 

катары калыптануусунда, руханий, адептик жактан 

тарбиялануусунда мааниси чоң.  

Жаштардагы дүйнѳ таанымды калыптанды-

руунун негизги каражаттарынын бири болуп, кѳркѳм 

сѳзгѳ, дүйнѳлүк адабияттагы чыгармалар менен таа-

нышуу, дүйнѳлүк маданияттагы, адабияттагы искус-

ство түрлѳрү менен таанышып, жан дүйнѳсүн 

байытуу.  

Ѳткѳн кылымдын 50-жылдарынан тартып, ада-

бият сабагында класстан тышкаркы иштерди уюшту-

руу Л.В. Благонадежин, О.И. Никифоров, Н.Д. Мол-

давский, Л.Г. Жабиц, М.Д. Пушкарев, Л.Н. Рожин, 

Н.А. Бодрев сыяктуу педагог, психологдор, адабият-

тагы окумуштуулар класстан тышкаркы иштерди 

уюштуру боюнча алгылыктуу эмгектенип, орто мек-

тептердин окуу программаларына киргизүү теория-

сын далилдеп, жолго коюшкан болсо, М.Г. Марац-

ман [1], М.Г. Качурин [2], О.Ю. Богданова [3] 

сыяктуу усулчулар класстант тышкаркы окутуунун 

методикасын иштеп чыгышкан. 2003-жылдан бери 

Кыргызстанда «Класстан тышкаркы окуу» деген 

илимий-методикалык журнал чыгарылып келет. 

Ушул журналдын чыгуусу да биз сѳз кылган иштин 

бир топ деңгээлде аткарылуусун шарттайт.  

Ал эми кыргыз адабиятын орто мектептерде 

окутуунун тарыхында 1975-жылдын ноябрь айында 

Кыргызстан КПБКнын «Кыргыз тилин окутуунун 

абалы жана аны жакшыртуунун чаралары жѳнүн-

дѳгү» токтомунан кийин жаңыланып түзүлгѳн про-

граммада класстан тышкаркы окууну атайын бѳлүм 

катары белгиленгендиги жана ага атайын сааттар 

бѳлүнгѳгдүгү жѳнүндѳ К.Иманалиев ѳзүнүн 

«Кыргыз адабиятын окутуунун методикасы» аттуу 

эмгегинде тѳмѳнкүлѳрдү айтат: «Жаңы программа 

боюнча адабияттык окуу үчүн сунуш кылынган 

материалдардын үч түрдүү тизмеси берилди. Эң 

негизгиси класста талдоого алына турган 

чыгармалар. Экинчиси – окуу үчүн милдеттүү 

болгон чыгармалар. Мындай чыгармалар класста 

атайын талдоого алынбайт. Мугалим тарабынан не-

гизги материалды ѳтүүнүн мезгилинде же атайын 

класстан тышкаркы иштерди жүргүзүү үчүн 

бөлүнгөн убакыттын мезгилинде жүргүзүлөт. 

Үчүнчүсү окуучулар милдеттүү түрдө окуу үчүн 

эмес, өзүнүн адабий билимин жогорулатыш үчүн, 

класста алган билимин тереңдетиш үчүн окууга 

сунуш кылынган чыгармалар. Буларды окуу үчүн да 

мугалим жетекчиилк кылат, багыт берип турууга 

тийиш». Көрүнүп тургандай, мамлекеттеги билим 

берүү мекемесиндеги турмуш үчүн класстан 

тышкаркы иштерди жүргүзүү жат көрүнүш эмес 

экендиги көрүнүп турат. Анткен менен адабиятты 

окутуу боюнча окумуштуу-педагогдор Б.Алымов, 

К.Иманалиев, А.Муратов, С.Байгазиевдердин усул-

дук эмгектеринде сѳз болгондугун, азыркы учурда 

профессор С.Рысбаевдин жетекчилиги алдында 

Б.Абдухамидова, Ч.Бекбаевалардын башталгыч 

класстар үчүн программа түзүшүп, аны менен кошо 

хрестоматия да даярдагандыгын эске албаганда кыр-

гыз адабияты сабагы боюнча класстан тышкаркы 

иштерди уюштуруу боюнча атайын эмгек жок. 

Ошентсе окуучулардын адабиятка болгон кызыгуу-

сун арттыруу үчүн класстан тышкаркы иштердин 

формаларын ар дайым жүргүзүү абзел.      

Программага ылайык келген кѳркѳм чыгарма-

ларды тандап алуу критерийлери тѳмѳнкүлѳр: 

- Сунушталган чыгарманын идеялык тазалы-

гы, тарбиялык мазмуну, гуманисттик ойлордун орун 

алгандыгы;  

- Кѳркѳм чыгарманын идеялык-эстетикалык 

салмагы; 

- Эне тилин үйрѳнүүгѳ түрткү берүүчү тилдик 

каражаттарга мол экендиги; 

- Чыгарманын тек, түр боюнча кѳп 

түрдүүлүгү, оозеки адабият менен профессионалдуу 

адабиятты камтыгандыгы; 

- Тандалып алынган чыгармалардын окуу-

чулардын курактык ѳзгѳчѳлүгүнѳ шайкеш келүүсү, 

кабыл алуусунун эске алынышы; 

- Чыгармадагы этномаданий, этнографиялык, 

улуттук тарбиянын молдугу; 

Программанын принциптери, ѳзгѳчѳлүктѳрү, 

жана колдонуучуга усулдук кеңеш: 

1. Программа өтө татаалдаштырылбай, окуу-

чулардын жаш өзгөчөлүктөрүнө, кызыгууларына 

ылайык сунуш этилди. Муну менен мугалимдин иши 

жеңилдейт жана окуучунун ѳздѳштүрүүсүнѳ кѳмѳк 

болот. 

2. Программада сунуш кылынган чыгармалар 

элдик улуу рухту, этномаданий, улуттук баалуулук-

тарды баалоого кѳмѳктѳшѳт.  

3. Чыгармаларды тандоодо көбүнчө элдик 

ѳзгѳчѳлүктү эске алган, кѳркѳм дѳѳлѳттѳргѳ карк 

болгон сүрѳттү чыгармаларды тандап алдык 

4. Программанын негизинде жыйнак түзүлѳт 

(жазылат), б.а. бардык класстарда көркөм чыгарма-

лардын тексттери сунуш кылынган саатка ылайык 

окуулуктарга киргизилет. 

5. Бул программа менен окутууда текстти тал-

доо учурунда негизги басым тексттеги кѳркѳм сѳз 

каражаттарын үйрѳнүүгѳ жумшалат. Мунун натый-

жасында, монолог, диалог, автордук баяндоо, тактап 

айтканда адабий теориялык маселелер менен тааны-

шуу, чыгармалага адабий, тилдик талдоо жүргүзүү 

иши аткарылат.  

Бүгүнкү күндѳ адабият сабагы боюнча класстан 

тышкаркы иштерди уюштурууга атайын программа, 

окуу китептери түзүлѳ элек.  

Кыргыз адабиятын окутууда жогорудагы өксүк-

төрдү жоюу үчүн класстан сырткаркы окутуунун 

программасы түзүлдү деп ойлойбуз. Булл программа 

мезгил ѳтүшү менен оңдолуп, түздѳлѳт деп 

ойлойбуз.  

